
Sanignazioak ¢ Algorta

Kasino plaza, hertsoen txokoa

Bertsolari ezagunetariko askok bisitatuko dute herria San Ignazioko jaietan zehar

VeronicaMufioz | ALGORTA

Jaietako egun guztietan bertso
ekitaldi bat izango dugu aurten,
Algortako Bertsolari Eskolak
antolatuta. Azken urteotan joe-
ra hori izan du eskolak; herriko
jai guztietan, auzokojaietan ere,

bertsozale guztientzako txokoa
prestatu dute Bertso Eskolako-
ek. Algortako jaietan, ohikoa
denez, Algortako Kasino plaza
aukeratu dute, bertso zale guz-
tien topagune bihurtzeko. Eki-
taldi guztiak eguerdian izango
dira, 13:00etatik aurrera.

Arasa

Sukalde eta Bainugelarako
altzarietan espezialistak

Hiru bertso saio izango dira
Sanignazioetan. Saio bakoitze-
an lau bertsolari arituko dira,
denak goi mailakoak gainera.
Saio guztietarako gaijartzaile-
ak, berriz, bertokoak izango
dira, Algortako Bertsolari Esko-
lakoak: «Herria ederto ezagu-
tzen dutenez, etortzen diren
bertsolariei emanaldi polita
egiteko lana erraztuko diete
bertoko gaijartzaileek», dio
Joseba Santxok.

Gaur izango da lehenengo
bertso saioa, Maialen Lujanbio,
Sebastian Lizaso, Jexus Mari

Irazu eta Andoni Egafia bertso-
larien eskutik. Bihar izango dira
Fredi eta Xabi Paia anaiak, Ar-
kaitz Estiballes eta Igor Elortza,
eta jaietako azken egunerako
azken saioa prestatu dute, Unai
Iturriaga, Oihane Enbeita, Aritz
Lopategi eta Jon Maia bertsola-
rien parte-hartzearekin.

Berritasuna, hertso paperak

Bertso paper emanaldia presta-
tu du Algortako Bertsolari Es-
kolak astelehenako, eta horibe-
rriaizango da. Josu Landeta ge-
txotarra bertso zaharretan da

BETI JAIETAN

Algortako sanignazioetan
ez ezik, udalerriko jai
guztietarako ere bertso
saioak prestatzen dituzte
Bertsolari Eskolakoek

aditua, etaberak aukeratuko di-
tubertso paper zahar batzuk,
Kasino plazan bildutako jende
guztiarekin batera kantatzeko.
Horrezaz gainera, bertso pape-
rei buruzko azalpenak ere
emango ditu.

Bertso ekitaldi guztiak Jaie-
tan Bertsoz izeneko programa-
ren barruan prestatu ditu Algor-
tako Bertsolari Eskolak. [zan
ere, hitzarmena sinatu dute
Udalarekin programa horren
bidez herriko ia auzo guztietako
jaietan bertso saioak antolatu
ahal izateko.

Urte osorako agenda auzoen
ezaugarrien arabera

Urte osorako agenda prestatu
dute algortakoek, auzo bakoi-
tzeko ezaugarrien arabera ego-
kituta. «Esperientzia polita izan
da», Joseba Santxoren azalpe-
netan. Izan ere, aurten bertso
saioak izan dira Areeta eta Ne-
guri bezalako auzoko jaietan,
eta hori «oso pauso positibo-
tzat» jotzen dute Algortako Ber-
tsolari Eskolatik.

Horrez gain, aurten Bertsoza-
learen Urtea izendatu dute Uri-
be Kostan; hori dela eta, urte
osoan egiten dituzten ekitaldie-
tan eskualdeko bertso zaleen
aldeko keinuak egingo dituzte.
Algortako Bertsolari Eskola
1980an jaio zen, etaiaz 20 urte
bete zituen. Gora behera han-
diak izan dituen arren, azken
hamaika urteotan bertso zaleen
zerrenda luze bat igaro da Al-
gortako eskolatik.

